
OPS PANTAU 2023 — KPDN AMBIL TINDAKAN KE ATAS 374
PENIAGA GAGAL PATUHI UNDANG-UNDANG

PUTRAJAYA, 27 APRIL 2023 - Kementerian Perdagangan Dalam
Negeri dan Kos Sara Hidup (KPDN) telah melaksanakan OPS PANTAU
2023 sepanjang bulan Ramadan yang dilancarkan pada 23 Mac 2023 dan
telah berakhir pada 21 April 2023 bagi memastikan pengguna berada
dalam keadaan yang selesa dan mudah mendapatkan bekalan makanan

serta barangan keperluan harian lain pada harga yang munasababh.

2. OPS PANTAU 2023 yang telah dilaksanakan antara lain bertujuan
memastikan tahap pematuhan yang tinggi oleh semua peniaga serta
mewujudkan persekitaran perdagangan yang kondusif di samping
membantu rakyat Malaysia MADANI mengurangkan impak peningkatan kos
sara hidup terutamanya sepanjang bulan Ramadan lalu dan persediaan

sambutan Hari Raya Aidilfitri.

3. OPS PANTAU 2023 telah dilaksanakan secara seragam dan berfokus
di seluruh negara dengan lokasi tumpuan seperti Bazar Ramadan, Bazar
Aidilfitri, pasar awam, pasar basah, pasar raya besar, pasar raya, kedai
runcit dan aktiviti penjualan secara dalam talian. Pemeriksaan di bawah
OPS PANTAU 2023 ini antara lain memfokuskan pemantauan ke atas
beberapa perkara antaranya berkaitan bekalan barang, harga barang,

jualan murah, alat timbangan, penjualan barang tiruan/cetak rompak,

Skim Harga Maksimum Musim Perayaan (SHMMP) Hari Raya Puasa
(HRP) Tahun 2023, isu halal dan penjualan barang-barang keperluan
Hari Raya Aidilfitri.

4.  Berdasarkan statistik OPS PANTAU 2023 yang bermula pada 23 Mac
2023 sehingga 21 April 2023, sebanyak 66,701 premis telah diperiksa di
seluruh negara dan daripada jumlah pemeriksaan tersebut, sebanyak 374
kes telah dihasilkan atas pelbagai kesalahan dengan nilai kompaun
berjumlah RM60,200.00. Sebanyak 1,127 aduan oleh pengguna juga telah

diterima dalam tempoh yang sama.

5. KPDN akan terus menggiatkan aktiviti penguatkuasaan dan
pemantauan setiap hari di seluruh negara serta mengingatkan semua
peniaga agar terus mematuhi segala perundangan yang dikuatkuasakan
Kementerian, meskipun OPS PANTAU 2023 telah tamat tempoh

pelaksanaannya bagi mengelakkan daripada dikenakan tindakan tegas.

6. Kementerian juga ingin mengucapkan terima kasih kepada peniaga
yang sentiasa memberikan kerjasama dan mematuhi perundangan yang
telah ditetapkan oleh Kerajaan sepanjang pelaksanaan OPS PANTAU 2023
kerana tindakan kes pada tahun ini juga menunjukkan penurunan

berbanding pada tahun sebelumnya.

7.  Pengguna juga dinasihatkan agar terus mengamalkan sikap berjimat-
cermat selain merancang perbelanjaan harian bagi mengelakkan daripada
dimanipulasi oleh segelintir pihak yang tidak bertanggungjawab ketika ini
selain mengelakkan pembaziran sepanjang musim perayaan Hari Raya
Aidilfitri.



8.  Penggunayang mempunyai sebarang maklumat berhubung salah laku

oleh peniaga boleh menyalurkan aduan yang lengkap kepada pihak

Kementerian melalui saluran berikut:

\YA

V.

Vi.

WhatsApp 019-279 4317 / 019-848 8000;

Portal e-Aduan KPDN iaitu http://e.aduan.kpdn.gov.my;
Call Centre 1-800-886-800;

E-mel (e-aduan@kpdn.gov.my);

Aplikasi Telefon Pintar Ez ADU KPDN; dan

Bilik Gerakan Penguatkuasaan 03-8882 6088 / 6245.

YBHG DATUK AZMAN BIN ADAM,

KETUA PENGARAH PENGUAT KUASA,
KEMENTERIAN PERDAGANGAN DALAM NEGERI
DAN KOS SARA HIDUP,

PUTRAJAYA, 27 APRIL 2023.

LATAR BELAKANG

Kementerian Perdagangan Dalam Negeri dan Kos Sara Hidup (KPDN) telah
ditubuhkan pada 27 Oktober 1990. Matlamat penubuhan Kementerian
adalah untuk menggalakkan pembangunan perdagangan dalam negeri yang
berdaya maju, berdaya saing, dan berdaya mampan, khususnya di dalam
sektor perdagangan pengedaran.

Sektor perdagangan pengedaran adalah antara penyumbang utama KDNK
negara dan ia bertindak sebagai benteng kestabilan ekonomi, terutama
semasa situasi ekonomi luaran berada di dalam keadaan ketidaktentuan.
Perdagangan pengedaran perlu kukuh bagi menampan sebarang
ketidakstabilan dalam ekonomi negara.

Dalam masa yang sama, Kementerian juga komited dalam melindungi
kepentingan dan hak-hak pengguna. Ini termasuk membangunkan
ekosistem pengguna dan peniaga yang bersifat melengkapi dan ke arah self-
regulated, seiring dengan aspirasi ke arah masyarakat negara maju. la
diharapkan akan melahirkan pengguna dan peniaga yang matang dan
beretika dalam berurusniaga, dan hasilnya adalah negara yang seimbang
dari segi ekonomi dan sosial.

Agensi di bawah KPDN:

SURUVHANJAYA PERSAINGAN MALAYSIA

COMPANIES COMMISSION OF MALAYSIA

Perbadanan Harta Intelek Malaysia
Property Corporation of ysi




